
ВОВЕД

I. ОЦЕНА HA СОСТОЈБИТЕ BO ОБЛАСТА ШТО ТРЕБА СЕ УРЕДИ CO ЗАКОНОТ И ПРИЧИНИ ЗА ДОНЕСУВАЊЕ HA ЗАКОНОТ

Предложените измени и дополнувања на овој закон се во насока на допрецизирање на одредбите на овој закон кои се поврзани со законодавството на Европската Унија во областа на заштитата на природата, како и измени на одредени одредби од законот со цел обезбедување услови за негово подобро спроведување и усогласување со Законот за туристичко развојни зони. 
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предложените измени и дополнувања претставуваат практичен одговор на воочените проблеми и потешкотии во спроведувањето на Законот за заштита на природата.  

Како една од причините за дополнување на овој закон е утврдувањето на нов рок за спроведување на ревалоризацијата на заштитените подрачја, заштитени пред денот на отпочнување на примената на овој закон (2005), како и изготвување на нови акти за нивно прогласување. Како значајна се наметнува и потребата од утврдување на нови рокови за донесување на Листата на загрозени видови (црвена листа) и мерките за подобрување на состојбата на загрозените видови (црвена книга), како и рокот за донесувањето на Националната стратегија за заштита на природата. Друга причина за изменување и дополнување на законот е доусогласување на овој закон со законодавството на ЕУ, Директивата за живеалишта и Директивата за птици. Воедно, измени се вршат и заради усогласување на овој закон со Законот за туристичко развојни зони. 
III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Одредбите од предлогот на Законот не имплицираат финансиски последици врз Буџетот на Република Македонија .
IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, 

За спроведувањето на Законот не е потребно обезбедување на посебни финансиски средства, ниту предложените измени и дополнувања од Законот повлекуваат материјални обврски за одделни субјекти.
V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОНОТ СО ПРАВОТО НА ЕВРОПСКАТА УНИЈА

Со измените и дополнувањата на Законот за заштита на природата  се врши директно транспонирање на одредби од релевантните директиви на ЕУ, со кои се осигурува имплементирањето на одредени делови од  Директивата 2009/147/ЕЗ на Советот за зачувување на дивите птици и Директивата 92/43/ЕЕЦ на Советот за зачувување на природните живеалишта и на дивата фауна и флора.
VI. ПРЕГЛЕД НА ЗАКОНИ ШТО ТРЕБА ДА СЕ ИЗМЕНАТ СО ДОНЕСУВАЊЕ НА ЗАКОНОТ И ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

Предлог на Закон за дополнување на Законот за заштита на природата

Член 1
       По членот 47 се додава нов член 47-а   кои гласи:
„Член 47-а   

      Заштитата, одржувањето и повторното воспоставување на биотопите и на живеалиштата се остварува преку:
(1) прогласување  на заштитени подрачја;
(2) одржување и управување во согласност со еколошките потреби на живеалиштата, во и надвор од заштитените подрачја;
(3) повторно воспоставување на уништените биотопи; и
(4) преземање мерки за создавање на биотопи.“






Член 2

Во член 62, став (2) по зборовите „се потребни за“ се додаваат зборовите „развој на  туризмот , “






Член 3

Во член 117 по став (3) се додаваат два нови ставови (4) и (5) кој гласат :

„(4) При планирање на намената на земјиштето, заради подобрување на еколошката кохерентност на мрежата Натура 2000, кога тоа е потребно треба да се земат во предвид карактреристиките на пределите кои се од голема важност за дивата флора и фауна. “

(5) Како потребни карактеристики на пределот ќе се сметаат оние кои овозможуваат поврзаност на земјиштето, како што се реките со нивните брегови или  традиционалните системи за означување на границите на теренот,  поради нивната функција како еколошки коридори за премини или за застанување, преселба, ширење и за генетска размена на дивите видови, флора и фауна .“
Член 4
Во членот 187 став (1) зборот „шест„ се заменува со зборот „десет“
Член 5

Во членот 188, ставовите  (3)  и (4)  се менуваат и тоа:

Во став (3) зборот „три„ се заменува со зборот „десет“, а во став (4) зборот „пет„ се заменува со зборот „десет“

Член 6
Во членот 190,  став (1) се менува и гласи: 

„(1) Во рок од две години од денот на влегувањето во сила на овој закон сите субјекти кои вршат дејност во заштитено подрачје се должни да се усогласат со одредбите на овој закон и да ги склучат спогодбите за регулирање на меѓусебните права и обврски од членот 135-а став (3) на овој закон, со субјектот кој согласно со одредбите на овој закон и актот за прогласување е задолжен за вршење на работите на управување со заштиотеното подрачје.“
        Член 7

       Се овластува Законодавно-правната комисија на Собранието на Република Македонија да утврди пречистен текст на Законот  за заштита на природата.

  Член 8

        Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА  ЗАКОНОТ ЗА ЗАШТИТА НА ПРИРОДАТА

I.  ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ 
Цели на изменувањата и дополнувањата во член 47 и 117 се да се изврши усогласување на Законот за заштита на природата со законодавството на ЕУ, Директивата за живеалишта и  Директивата за птици.

Со дополнувањата на член 62 се врши усогласување со Законот за туристичко развојни зони. Измените на член 187, 188 и 190 се со цел да се овозможи нова временска рамка за завршување на процесот на ревалоризација на заштитените подрачја во Македонија, како и да се донесат Листата на загрозени видови (црвена листа) и мерките за подобрување на состојбата на загрозените видови (црвена книга), како и рокот за донесувањето на Националната стратегија за заштита на природата со што ќе се овозможат услови за подобро спроведување на законот.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Измените и дополнувањата на законот не се обемни и се однесуваат  на усогласување со ЕУ законодавството од областа на заштита на природата и негово подобро спроведување. 
ТЕКСТ НА ОДРЕДБИТЕ ОД ЗАКОНОТ ЗА ПРИРОДА ШТО СЕ ИЗМЕНУВААТ И ДОПОЛНУВААТ
Високопланински живеалишта и екосистеми

Член 62

(1) Заради заштита на биолошката и пределската разновидност на високопланинските живеалишта и екосистеми се забранува каква било антропогена активност освен онаа поврзана со традиционалното сточарство, како и екотуризам во согласност со принципите на одржлив развој.

(2) Се забранува изградба на објекти, освен оние кои се потребни за спроведување на традиционалното сточарство, преградување или прокопување доводни или одводни канали, како и интродукција на алохтони видови на/во глацијалните високопланински езера.

(3) Се забранува експлоатација на карпи и минерали од карпестите високопланински живеалишта.
Заштита на пределска разновидност
Член 117

(1) Активностите во природата се планираат и се изведуваат на начин кој ќе обезбеди заштита на пределската разновидност и карактеристичните обележја на пределот во најголема можна мера.

(2) Користењето на природното богатство и планирањето и уредувањето на просторот треба да обезбеди зачувување на карактеристичните обележја на пределот, како и одржувањето на биолошките, геолошките и културните вредности кои го одредуваат неговото значење и естетското доживување.

(3) Заштитата на пределот се обезбедува и преку заштитата на живеалиштата и екосистемите во согласност со одредбите на овој закон.

Член 187

(1) Во рок од шест години од денот на отпочнувањето на примената на овој закон, надлежниот орган за вршење на стручни работи за заштитата на природата ќе изврши ревалоризација на заштитените подрачја, заштитени пред денот на отпочнувањето на примената на овој закон и ќе изготви нови акти за прогласување во согласност со одредбите отпочнувањето на примената на овој закон.

(2) До донесувањето на плановите за управување, субјектите задолжени за вршење на работите на управувањето со заштитените подрачја, донесуваат акти, кои ги содржат основите на планот за управување, за привремено регулирање на управувањето.
Член 188

(1) Донесувањето на прописите предвидени со овој закон ќе се изврши најдоцна во рок од три години од денот на отпочнувањето на примената на овој закон.

(2) До донесувањето на прописите предвидени со овој закон ќе се применуваат постојните прописи.

(3) Листата на загрозени видови (црвена листа) и мерките за подобрување на состојбата на загрозените видови (црвена книга) од членoт 36 на овој закон ќе се донесат во рок од три години од денот на отпочнувањето на примената на овој закон.

(4) Националната стратегија за заштита на природата од членoт 159 на овој закон ќе се донесе во рок од пет години од денот на отпочнувањето на примената на овој закон.
Член 190

(1) Во рок од една година од денот на отпочнувањето на примената на овој закон, сите субјекти кои вршат дејност во заштитено подрачје со дозвола, ќе се усогласат со одредбите на овој закон и ќе ги склучат спогодбите за регулирање на меѓусебните права и обврски од членoт 135 став (4) на овој закон, со субјектот кој согласно сo одредбите на овој закон и актот за прогласување е задолжен за вршење на работите на управување со заштитеното подрачје.

(2) На субјектите од ставoт (1) на овој член, кои вршат дејност на територијата на заштитеното подрачје кои нема да се усогласат со одредбите на овој закон ќе им биде одземена дозволата за вршење на дејноста.

(3) Електричните столбови и техничките компоненти кои се изградени пред влегувањето на сила на овој закон и кои во висок степен ги загрозуваат птиците и лилјаците, во рок од пет години од денот на влегувањето во сила на овој закон се должни да спроведат нужни мерки за заштита на птиците и лилјаците од струен удар.

